
Festa dos Maiores
   * Como ven sendo tradicional o Concello de Boimorto organiza a Festa dos Maiores, este ano será no Polideportivo, o Sábado 16 de xullo.

O programa da festa será:

- 12:00 Misa na igrexa de Boimorto
   - Ao remate actuación dos Santiaguiños.

- 14:00 Comida no polideportivo e ó remate un Dúo Musical.

- 18:00 Fin de Festa.

Poderán asistir os empadroados maiores de 65 anos e as súas parellas.

É imprescindible anotarse antes do 11 de xullo.
 Centro de Maiores
   * O Centro Social de Maiores permanecerá aberto todo o mes de xullo, o horario do transporte poderá variar en función dos usuarios/as que se beneficien deste servizo para asistir o campamento urbano. O dia 29 de xullo será o último no que haxa transporte.
Semana Cultural
As actividades que se desenvolveran son as que seguen:
   *  Domingo 24 Xullo: Festa do nen@  haberá inchables, touro mecánico, festa da escuma e música. Lugar: Campo do Rosario: das 17:00 a 20:00 (se fai mal tempo esta actividade trasladarase o polideportivo)

   * Luns 25 Xullo: Festa do Santiago Apóstol
   * Martes 26 Xullo: Maxia Acordes de ilusión Do-Re-Ma-xia. Lugar: Praza da Gándara, ás 20:00 (se fai mal tempo trasladarase a Casa da Cultura)

   * Mércores 27 Xullo Actuación concedida pola Secretaría de Normalización Lingüística. Lugar: Campo do Rosario, ás 20:00 (se fai mal tempo esta actividade trasladarase a Casa da Cultura)

   * Xoves 28 Xullo Actuacións Cultura no Camiño. Os espectáculos do grupo Letriska Inmobile de Isla Letriska e un concerto de Cantata Vernácula. Lugar: Campo do Rosario, ás 20:00 (se fai mal tempo trasladarase a Casa da Cultura)

   * Venres 29 Xullo Festa acuática Inchable na piscina, obradoiro de globoflexia 
e música. Lugar: Piscina municipal: das 16:30 a 19:30 (se fai mal tempo esta actividade trasladarase o seguinte venres 5 de agosto)
   * Sábado 30 e Domingo 31 Xullo:  Festival Sabores e Saberes.
· Sábado 30 : 18:00 Actuacións de Grupos de Música Tradicional, 20:30 a 21:30 Obradoiro de Baile: Pasodoble, rumba, muiñeira,… 22:00 Cea e 23:00 Actuación do Grupo Tiruleque.

· Domingo 31 : Durante todo o día Feira de Artesanía e Agricultura, a partir 
das 11:30 Roteiro Tabernario, 12:00 Obradoiro de Queixo, 12:30 Concurso de Tortilla e empanada, 13:00 Sesión Vermú cun Grupo musical e as 18:00 Actuación de Grupos de Música Tradicional.
Deportes
   * Piscina: Aberta ata o 11 de setembro en horario 12:00h a 20:00h. Durante os meses de Xullo e Agosto realizaranse diversas actividades que se relacionan máis abaixo. Para inscribirse poderán facelo na propia piscina falando cos Socorristas. As actividades comezarán o luns 4 de xullo.

· Aprende a nadar 1: Destinado a nenos/as que non saben nadar. Horario: 12:00 - 12:45h Luns a Xoves. Prezo: 8€uros por mes

· Aprende a nadar 2: Destinado a nenos/as que xa saben aguantarse sen material auxiliar (manguitos, churros…). Horario: 12:45 - 13:30h Luns a Xoves. Prezo: 8€uros por mes

· Escola de Natación Adultos: Dirixido para persoas a partir de 18 anos. Horario: 13:30 - 14:15 Luns a Xoves. Prezo: 15€uros por mes

· Aquagym: Dirixido a persoas a partir de 16 anos. É unha actividade que consiste en exercicios físicos a piscina orientados a favorecer a corrección postural, circulación sanguínea, relaxación e mellorar a condición física xeral. Recomendable para calquera persoa xa que é unha modalidade divertida e sinxela de facer deporte, diminuíndo o impacto nas articulacións. Horario: luns e mércores de 14:45 - 15:30. Prezo: gratuíto+ acceso á piscina con carné actividades municipais, de non contar con carné deberá aboar 1€/diario para uso da piscina.   
   * Campamento Urbano “O gran circo”: destinado a nen@s de 4 a 12 anos. programa de actividades variadas que combina propostas lúdicas, culturais e educativas relacionadas por un nexo común como é o mundo circense. O programa desenvolverase durante un mes, de luns a venres laborais cun horario de tres horas diarias das 10:00 ás 13:00 horas. As actividades levaranse a cabo na Área da Piscina Municipal de Boimorto e no núcleo urbán de Boimorto. Transporte: os participantes empadroados no concello poderán facer uso do bus do concello que ven ó centro de maiores. Máis información nas oficinas do concello.

   * Campamento Deportivo “Conecta2”: dirixido a rapaces e rapazas de 11 a 16 anos. Realizarase na área recreativa da piscina municipal con tendas de campaña e realizaranse xogos de orientación, veladas nocturnas, concursos, xogos deportivos, actividades acuáticas na piscina, xogos tradicionais,… Duración: do luns 18 de xullo ás 16:00h ata o venres 22 de xullo ás 12:00. Lugar: piscina municipal. Prezo: 30€uros por participante e estar en posesión do carné de actividades municipais. Inscrición: ata o 14 de xuño nas oficinas do concello. Mínimo de participantes: terá que haber polo menos 10 inscritos para que se realice a actividade.

   * Ximnasia de mantemento: Actividade que mellora a nosa saúde física e mental dun modo divertido con xogos, exercicios de tonificación, flexibilidade e con deportes adaptados ó grupo. De 13 anos en adiante. Horario: xoves de 21:00 a 21:45. Duración: do 7 de xullo ó 25 de agosto. Lugar: pavillón municipal. Inscrición: nas oficinas do concello ata o 5 de xullo. Prezo: gratuíto para os que posúan o carné de actividades municipais e o resto 10€ mensuais. Mínimo 10 inscritos para que a actividade se realice

   * G.A.P.: Exercicios específicos para traballo de Glúteos, Abdominais e Pernas.
Comezarase sempre cun quecemento xeral e rematarase a clase con estiramentos musculares. De 13 anos en adiante. Horario: martes de 21:00 a 21:45. Duración: do 5 de xullo ó 26 de xullo. Lugar: pavillón municipal. Inscrición: nas oficinas do concello ata o 4 de xullo. Prezo: gratuíto para os que posúan o carné de actividades municipais e o resto 10€. Mínimo 10 inscritos para que a actividade se realice.

   * Saídas á praia Todos os mércores do mes de xullo sairemos á praia desde o Centro de Maiores ás 15:00 h. Deberanse anotar no mesmo centro, no concello, ou ben, chamando ao 981 51 60 20. Haberá un número limitado de prazas (25) e irán por orde de anotamento.

   * Ruta de Sendeirismo: A Cunca D’Ouro (Rianxo). Roteiro didáctico que combina a etnografía do río (muíños, represas, usos do chan…) coa arqueoloxía (necrópolis neolíticas da idade de bronce), rematando no lugar do achádego do Casco de Leiro. Distancia: 13 kms. Dificultade: media. Data: sábado 9 de xullo. Fin inscrición: mércores 6 de xullo. Saída: ás 8:30 do colexio de Boimorto para iniciar a ruta ás 10:00 horas en Rianxo.

   * Torneo de Bádminton de Verán: A celebrarse do 6 ó 10 de xullo. Todos os participantes recibirán de agasallo unha camiseta técnica conmemorativa e a inscrición é totalmente gratuíta. Estableceranse 3 categorías: Senior masculino, Senior feminino e Infantil. Tamén haberá participación en parellas mixtas (un membro masculino e un membro feminino). As bases do Torneo estarán no concello á disposición dos interesados a partir do 17 de xuño.

   * Taller de instrumentos pobres: a actividade destinada a nen@s de 4 a 16 anos que consistirá en realizar os instrumentos musicais con material de refugallo. Data: mércores 20 de xullo. Lugar: centro de maiores. Horario: de 17:00 a 19:00. Actividade gratuíta e organizada polos voluntarios da Agrupación Folclórica dos Santiaguiños de Boimorto coa colaboración da Consellería de Política Social – D. X. Xuventude, Participación e Voluntariado. Máis info no 647 25 24 97.
   * Ecoparque de Marín e praia: Pola maña visitaremos o Ecoparque de Marín onde percorreremos o Circuíto arbóreo (4 circuítos en altura con máis de 70 xogos. Tirolinas, Rocódromo, lianas, pontes de mono,…). Unha vez rematada esta actividade desprazarémonos ata a praia de Marín onde estaremos toda a tarde ata a hora de regreso. Idade mínima de 15 anos.  30 € por persoa, o xantar de demais avituallamento será por conta de cada participante. A actividade desenvolverase o día 25 de agosto saíndo dende o Campo do Rosario ás 09:30.
Emprego
   * O Concello de Boimorto xunto cos concellos de Sobrado, Vilasantar, Toques, Curtis e Mesía sendo promotor Sobrado ten concedido un Obradoiro de Emprego “ O Fogar da Montaña” coas especialidades de “ Atención sociosanitaria a persoas no domicilio” e “ Atención sociosanitaria a persoas dependentes en institucións sociais”. Toda persoa interesada en participar no proceso selectivo deberá ser demandante de emprego inscrita no Servizo Público de Emprego de Galicia e solicitar expresamente o seu interese en participar en dita selección na Oficina de Emprego de Melide.

   * O Concello de Melide en colaboración coa Cámara Oficial de Comercio pon en marcha un viveiro de empresas na que emprendedores terán apoio, un espazo físico e as ferramentas necesarias para poñer en marcha o seu proxecto. Máis información no 
Concello de Melide ( 981 505 003).
   * Admisión nos ciclos de Formación Profesional Galicia. Curso 2016-2017 Prazo: ata o 5 de Xullo do 2016 ás 13.00 horas. 

   * PROBAS PARA A OBTENCIÓN DO TÍTULO DE GRADUADO EN ESO: Prazo para a convocatoria de setembro: do 1 de xullo ao 8 de xullo de 2016, ambos os dous incluídos.

Avisos
   * Carne Xove: O seu obxectivo é facilitar os mozos e mozas de 12 a 30 anos o acceso a diferentes bens e servizos a través de descontos ou vantaxes. Estes bens e servizos abranguen todos os ámbitos: cultural, aloxamento, transportes, comercial, ensino, etc. Podes pasar pola OMIX deste Concello a solicitalo.

   * Biblioteca Municipal: Podedes solicitar o préstamo de libros (infantil/xuvenil/novela...) da biblioteca municipal no Concello ou tamén podes solicitar a alta na plataforma de préstamo de libro electrónico para descargar e ler a través dos dispositivos e aplicacións móbiles. 

   * Cursos de inglés básico para particulares e establecementos: Para máis información e interesados/as anotarse antes do día 29 de xullo no Concello, formación con prazas limitadas.

- Curso 1. Formación grupal (aberto a toda a poboación): vocabulario, direccións, números, horas, conversacións básicas, saúdos, pedidos... - Curso 2. Formación individualizada (solo para establecementos do Concello): cartelería, menús e outros.
Servizo de Normalización
   * CURSOS PREPARATORIOS CELGA

A Secretaría Xeral de Política Lingüística da Xunta de Galicia anuncia a convocatoria 2016 de cursos preparatorios para a consecución dos certificados de lingua galega (Celga), niveis 2, 3 e 4. Esta formación, de carácter gratuíto. Poderán participar todas as persoas maiores de 16 anos. A realización non da dereito a ningún tipo de certificación, por tratarse dun curso preparatorio. Para obter o Celga hai que participar nas probas que convoca a Secretaría Xeral de Política Lingüística.

Duración:70 horas lectivas. Localidades onde se van impartir entre outras: Betanzos, Carballo, Cedeira, Cee, A Coruña, Fene, Oleiros, Padrón e Vimianzo.

Prazo: ata o 16 de Xullo do 2016  
Máis información: no DOG nº 114 de 16 de Xuño 

Festival da la Luz - Cosecha 2016.
* 9, 10 e 11 de setembro. Orros - Andabao. Chegamos á V Edición do Festival de la Luz  e como todos os anos precísase da vosa colaboración como voluntarios. Para anotarvos facilitaranvos o contacto no Concello ou ben no teléfono 628 734 008.
Servizos Sociais
   * Comunícaselle ós propietarios de vivendas baleiras que as queiran alugar que a Xunta de Galicia ten un programa de vivendas baleiras para alugueiro social. Se queren inscribir a súa vivenda para este tipo de alugueiros póñanse en contacto cos servizos sociais do Concello de Boimorto.

   * Bono de alugueiro social: facilita apoio urxente a familias en risco de seren desaloxadas do seu domicilio por non pagar a renda, tamén se poden beneficiar destas axudas vítimas da violencia de xénero ou aqueles beneficiarios do aluga que cumpran as condicións establecidas e que se viran privados do seu domicilio habitual por danos sufridos no mesmo por unha causa imprevisible como pode ser inundación, incendio…..

   * Dende o 4 de xullo ata o 2 de agosto os usuarios dos servizos sociais que precisen calquer tipo de atención acudirán á residencia preferiblemente despois das 12 da mañá.

